Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

------   2012 թվականի  N ------- Ն
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ   2012  ԹՎԱԿԱՆԻ   ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,   ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ
2011 ԹՎԱԿԱՆԻ ԴԵԿՏԵՄԲԵՐԻ  22-Ի  N  1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդ​վա​ծի 3-րդ մասին համա​պա​տասխան`  Հայաստանի Հանրապետության կա​ռա​վարությունը   ո ր ո շ ու մ   է.
1. «Հայաստանի Հանրապետության 2012 թվականի պետական բյուջեի մասին»  Հայաստանի Հանրապետության օրենքի N 1 հավելվածում  կատարել վերաբաշխում,  Հայաս​տանի Հանրապետության կառավարության 2011 թվականի դեկտեմբերի 22-ի «Հայաս​տանի Հանրապետության 2012 թվականի պետական բյուջեի կատարումն ապահովող միջոցա​ռում​ների մասին» N  1919-Ն որոշման NN 5, 11 և 12 հավել​ված​նե​րում կատարել փոփո​խու​թյուն​ներ`  համաձայն N N 1, 2 ,3, 4, 5, 6 հա​վել​ված​նե​րի: 
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՏԵՂԵԿԱՆՔ

«ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ   2012  ԹՎԱԿԱՆԻ   ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,   ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ

2011 ԹՎԱԿԱՆԻ ԴԵԿՏԵՄԲԵՐԻ  22-Ի  N  1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

«ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ   2012  ԹՎԱԿԱՆԻ   ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,   ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ

2011 ԹՎԱԿԱՆԻ ԴԵԿՏԵՄԲԵՐԻ  22-Ի  N  1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

«Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
ՏԵՂԵԿԱՆՔ – ՀԻՄՆԱՎՈՐՈՒՄ

«ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ   2012  ԹՎԱԿԱՆԻ   ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,   ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ

2011 ԹՎԱԿԱՆԻ ԴԵԿՏԵՄԲԵՐԻ  22-Ի  N  1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը

«Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ կատարելու մասին»  Հայաստանի Հանրապետության կառավարության որոշման նախա​գծի ընդունման անհրաժեշտությունը պայմանավորված է Հայաստանի Հանրապետության մշակույթի նախարարության 2012 թ. «Հայկական տպագրության 500-ամյակ» և «Երևանը` 2012 թվականին գրքի համաշխարհային մայրաքաղաք» միջոցառումների իրականացում» և «Մշակութային միջոցառումների իրականացում»  ծրագրերի շրջանակներում մի շարք միջոցառումների իրականացման և մինչև տարեվերջ  միջազգային համագործակցության ծրագրով նախատեսված պարտավորությունների կատարման համար անհրաժեշտ միջոցների ներգրավմամբ:
2. Ընթացիկ իրավիճակը և խնդիրները

     «Հայկական տպագրության 500-ամյակի շրջանակներում գրադարանների տեխնիկական վերազինում և արդիականացում» ծրագրով ՀՀ 2012 թվականի պետական բյուջեով նախատեսված է 460370.5 հազ. դրամ:  
    2012 թ. նոյեմբերի 14-ի դրությամբ կահույքի ձեռքբերման և նորոգման, համակարգչային, պատճենահանման, ռադիոտեխնիկայի և կենցաղային սարքավորումների ձեռքբերման նպատակով անցկացված մրցույթներին համապատասխան`  նախատեսված 396208.7 հազ. դրամի դիմաց փաստացի կնքվել են 358675.1 հազ. դրամի պայմանագրեր: Արդյունքում տնտեսվել է 37533.6 հազ. դրամի չափով գումար, որն առաջացել է մրցույթներում հաղթող ճանաչված մասնակիցների կողմից ցածր գնային առաջարկների հետևանքով:

    Նախարարության 2012 թ. «Մշակութային միջոցառումների իրականացում» ծրագրի «Միջազգային մշակութային համագործակցության իրականացում» տողով Իտալիայի Պեստում քաղաքում իրականացվել է հնագիտական զբոսաշրջության միջերկրական ցուցահանդես-տոնավաճառին պաշտոնական հյուրի կարգավիճակով Հայաստանի մասնակցությունը, տաղավարի ձևավորումը, ցուցահանդեսի կազմակերպումը` 21129.9 հազ. դրամի չափով:  

     Մինչև տարեվերջ կան միջազգային համագործակցության ծրագրով նախատեսված պարտավորություններ, որոնց իրականացման համար ծրագրի մնացած միջոցները բավարար չեն, որով և պայմանավորված է «Հայկական տպագրության            500-ամյակի շրջանակներում գրադարանների տեխնիկական վերազինում և արդիականացում» ծրագրի տնտեսված գումարներից 21129.9 հազ. դրամի վերաբաշխումը «Մշակութային միջոցառումների իրականացում» ծրագրին:
   «Հայկական տպագրության 500-ամյակ» և «Երևանը` 2012 թվականին գրքի համաշխարհային մայրաքաղաք» միջոցառումների իրականացում» ծրագրով նախատեսվում է անցկացնել  «Արարատ լեռան ստորոտին» մեդիաֆորումը, որը նպատակ ունի հայկական և ռուսական լրատվամիջոցների առաջատար ներկայացուցիչների կանոնավոր շփումների համար ստեղծելու տեղեկատվական դաշտ: Մեդիաֆորումի անցկացումը, հնարավորություն է լրատվամիջոցների միջոցով համաշխարհային հանրությանը ներկայացնելու երկրում կատարվող իրողությունները և վերափոխումները, վերջին ձեռքբերումները գիտության, կրթության, արվեստի ոլորտներում, Հայաստանի մշակութային և մտավոր ներուժը, պատմական առաքելությունը տարածաշրջանում: 

   
 ԱՊՀ համա​գոր​ծակցության շրջանակներում Հայաստանում առաջին անգամ կանցկացվի ԱՊՀ  մասնակից  պետությունների գրահրատարակչության, գրքերի տարածման և պոլի​գրաֆիայի ոլորտում համագործակցության հարցերով միջ​պե​տական խորհրդի նիստը, որի ընթացքում կքննարկվեն գրահրատարակչության, ԱՊՀ դաշտում գրքի տարածումը և ներկրումը դյուրացնելու, պոլիգրաֆիայի,  ԱՊՀ    «Գրքարվեստ» մրցանակաբաշխության անցկացման հետ կապված խնդիրները:  Նիստին մասնակցելու են խորհրդի անդամ պետություններից 4-ը` Բելառուսը, Մոլդովան, Ռուսաստանը և Ղազախստանը, ինչպես նաև ԱՊՀ գործադիր կոմիտեի, ԱՊՀ գրատարածողների ասոցիացիայի, Գրահրատարակիչների խորհրդի ներկա​յացուցիչները: Նիստի արդյունքում Հայաստանը կստանձնի նաև վերոնշյալ խորհրդում նա​խագահության պարտականությունը: 

 Նշված  երկու ծրագրերի իրականացման համար անհրաժեշտ է 16403.7 հազ. դրամ գումար, որով և պայմանավորված է «Հայկական տպագրության 500-ամյակի շրջանակներում գրադարանների տեխնիկական վերազինում և արդիականացում» ծրագրի տնտեսված գումարներից 16403.7 հազ. դրամի վերաբաշխումը «Հայկական տպագրության 500-ամյակ» և «Երևանը` 2012 թվականին գրքի համաշխարհային մայրաքաղաք» միջոցառումների իրականացում»  ծրագրին:

Կարգավորման նպատակը և բնույթը

  Միջազգային մշակութային համագործակցության շրջանակներում միջոցառումների իրականացում` միջազգային համագործակցության ծրագրով նախատեսված պարտավորությունների կատարման ապահովում, միջպետական մշակութային համագործակցության ամրապնդում: 

    4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ մշակույթի նախարարության կողմից:

5. Իրավական ակտի կիրառման դեպքում ակնկալվող արդյունքը
  Միջազգային մշակութային հարաբերությունների, համագործակցության ամրապնդում:

ԱՄՓՈՓԱԹԵՐԹ

«ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ   2012  ԹՎԱԿԱՆԻ   ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,   ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ

2011 ԹՎԱԿԱՆԻ ԴԵԿՏԵՄԲԵՐԻ  22-Ի  N  1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
ՎԵՐԱԲԵՐՅԱԼ
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	1
	2
	3

	ՀՀ ֆինանսների նախարար

	«Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ չունի:

	


ՆԱԽԱՐԱՐ` 






                                                 Հ. ՊՈՂՈՍՅԱՆ
